
เลือง เน ปอน แต อํา เทิจ



เญิม พะเยซู ลับ 

บับติซะมา พะเจา อู 

แค็ย “เน เปน ควัน ตี 

เอิญ ลัก  เอิญ ปอแจ็ย 

ตา นํา ซะ เละ”  

ซะมาล เลาะ เอ็ห 

พะเจา เล็ห อุ คับ 

พะเยซู เมียน 

เซมพิลาบ



เจ็น ตา ตัน แอ็ย อิง เดอ ซะมาล 

เลาะ ซับ พะเยซู จัก ตี แลง   

นํา อุ ตัน มา ล็อง



พะเยซู อด ซา ซีซิบ งิ แอ็ย ปอน ปอง อีนา   

พะเยซู กา โซะ ปอง ซา



พะคัมพี อู แค็ย เมบ็ย ซะโญ แอ็ย เลาะ กา อุ ตัน



ปยอง จ็อง กา เล็ห ลองแจ็ย พะเยซู   

ตา อิง ตา ซวน เอเดน ปยอง จ็อง 

ลองแจ็ย อาดํา คับ เอวา เล็ห จุ เมบียล 

แอ็ย แจ็ย ปง กํา พะเจา   

เญิม เน เอ็ห เล็ห 

ลองแจ็ย พะเยซู 



ปยอง จ็อง กา ปอน 

ลอง แจ็ย พะเยซู แอ็ย 

แค็ย นํา เปน ควัน พะเจา



ปยอง จ็อง อู แค็ย “ทา มัห เปน ควัน พะเจา 

มัห แอง งอลเกียง เน เปน คนมปง กา”  

ปยอง เมิจ แค็ย พะเยซู โซะ ซา  

เอ็ห เมิจ จํา แค็ย ควัน พะเจา แอง 

งอลเกียง ละ จี เปน คนมปง 

ปอน   พะเยซู ปง ควะ จะ?



แอ็ย!  พะเยซู แอ็ย อัง ตาม ตี ปยอง ดวัห  แต นํา เอิด กํา อู 

พะเจา ทวาล เอ็ห แค็ย “คยัม และ ปอง เอิด ซา ลือ ลือ กา แอ็ย 

เจอ   แต ตอง เมบ็ย กํา อู พะเจา ตี เล็ห เจ็น ตา งกาบ พะเจา”



ลวจมานัน ปยอง จ็อง กา ซับ พะเยซู จัก ตา เมือง เยลูซาเล็ม   

เอ็ห ซับ พะเยซู ตา มอน กอ โบด จ็อง 

คยัม ยิว ตี อัห นมัดซะกาน พะเจา   

ปยอง จ็อง และ อัง อีนา จะ?



ปยอง จ็อง กา อู แค็ย “ทา มัห เปน ควัน พะเจา เตน บยิห ฮะ!

พะคัมพี เคียน ละ แค็ย  ‘มู ทูดซะวัน และ ลับ เอิด มัห แอ็ย จี 

ปยู มัห แคยะ อัง เกียง’” 



แต พะเยซู ทวาล เอ็ห แค็ย “เมบ็ย พะคัมพี เคียน ละ แค็ย ‘อํา 

ลองแจ็ย พะเจา เอ็ห ออ’”



ปยอง จ็อง กา ลบ ลองแจ็ย พะเยซู แมะ   

เอ็ห ซับ พะเยซู เล็ห ลํา เมือง ซับ ตา นวาง ตี ทึห   



ปยอง จ็อง อวด ซะ คยึห คับ ซะ เลาะงาม 

ตี เมบ็ย อุ แน็ย เมือง นัน อู แค็ย “ทา มัห 

แว็ย เอิญ  ซะ เติง มด เน เปน เอ็ห มัห”



แต พะเยซู กา ดวัห ปยอง จ็อง นัน แค็ย “จี จัก ละ จี โปน แอม 

เอิญ ปยอง แอ็ย เลาะ! พะคัมพี ปอน เคียน ละ แค็ย ‘จี แว็ย 

พะเจา เอ็ห ออ คับ ลับแจ็ย พะเจา มา ล็อง เตา’” 



ปยอง จ็อง พยะ พะเยซู จัก   

ลวจนัน พะเจา แจ็ย 

ทูดซะวัน อุ ออย พะเยซู   

ญอน พะเยซู เปน ควัน 

พะเจา นํา แอ็ย ปง 

กํา ปยอง จ็อง



ปยอง จ็อง เล็ห ลองแจ็ย พะเยซู

เลือง เน เล็ห เจ็น ตา พะคัมพี 

มัดทิว 4, ลูกา 4

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130

ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

